
ᑐᓴᒐᒃᓴᖅ 
 
 

 
ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑏᑦ ᑲᑎᒪᕕᒡᔪᐊᕐᓂᖃᖅᐳᑦ 

ᐃᖃᓗᖕᓂ ᔭᓄᐊᕆ 23-ᒥᑦ 25-ᒧᑦ 
 
ᐃᖃᓗᐃᑦ, ᓄᓇᕗᑦ (ᔭᓄᐊᕆ 23, 2001)- ᐃᓕᓐᓂᐊᖅᑐᓕᕆᓂᕐᒧᑦ ᓯᕗᓕᖅᑏᑦ 
ᑕᒪᑐᒪᓂ ᐱᓇᓱᐊᕈᓯᕐᒥ ᐃᖃᓗᖕᓂ ᑲᑎᒪᓂᖃᕐᓂᐊᖅᑐᑦ, ᐅᖃᐅᓯᖃᖃᓯᐅᑎᓂᐊᖅᖢᓂᔾᔪᒃ 
ᐃᓕᓐᓂᐊᖅᑐᓕᕆᓂᖅ ᖃᓄᖅ ᐋᖅᑭᒋᐊᖅᑕᐅᒃᑲᓐᓂᕈᓐᓇᕐᓂᐊᕐᒪᖔᖓᓂᒃ ᐃᓄᐃᑦ 
ᐅᖃᐅᓯᖓᑦ ᐊᒻᒪᓗ ᐱᖅᑯᓯᑐᖃᖓᑦ ᐃᓕᐅᖅᑲᖅᑕᐅᔪᓐᓇᕐᓂᐊᕐᒪᑦ ᓄᓇᕐᔪᐊᑉ ᑲᔾᔨᖓᓐᓂ 
ᓄᓇᓕᖁᑎᖏᓐᓂ.  
 
“ᑕᒪᓐᓇ ᑲᑎᒪᕕᒡᔪᐊᕐᓂᖅ ᐱᕕᖃᖅᑎᑦᑎᑦᑎᐊᕐᓂᐊᖅᑐᖅ ᐅᕙᑦᑎᓐᓂᒃ 
ᓇᓗᓇᐃᔭᐃᔪᓐᓇᖅᓯᓂᐊᕋᑦᑕ ᐊᒻᒪᓗ ᑲᒪᒋᔭᖃᕈᓐᓇᕐᓂᐊᕋᑦᑕ ᐅᖃᐅᓯᕆᔭᐅᔭᕆᐊᓕᖕᓂᒃ 
ᓄᑖᒥᒃ ᓄᓇᑖᖅᓯᒪᓕᖅᖢᑕ, ᓄᑖᒥᒃ ᐱᓕᕆᕕᖕᒥᒃ ᓴᖅᑭᑎᑦᑎᓯᒪᓕᖅᑎᓪᓗᑕ ᐊᒻᒪᓗ 
ᓄᑖᕐᒥᒃ ᐃᓕᓐᓂᐊᖅᑐᓕᕆᔾᔪᓯᕐᒥᒃ ᐱᖃᓕᖅᑎᓪᓗᑕ,” ᐃᓕᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᕆᔭᐅᔪᖅ ᐲᑕ ᕿᓚᕝᕙᖅ ᑕᐃᒪᓐᓇ ᐅᖃᓚᐅᖅᑐᖅ.  “ᐊᓯᑦᑎᓐᓂ 
ᓇᖕᒥᓂᖅᓱᖅᓯᒪᓕᕇᖅᑐᓂᑦ ᐱᒋᐊᖅᓯᒪᔪᑐᖃᐅᓕᖅᑐᓂᓪᓗ ᐊᒃᓱᐊᓗᒃ 
ᐃᓕᑉᐹᓪᓕᕈᓐᓇᖅᑐᒍᑦ.” 
 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦᑕ ᐃᒃᓯᕙᐅᑕᖏᑦ, ᐃᓕᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐊᕕᒃᑐᖅᓯᒪᔪᓂ ᐃᓕᓐᓂᐊᖅᑐᓕᕆᓂᕐᒧᑦ ᐊᐅᓚᑦᓯᔨᒋᔭᐅᔪᑦ ᐃᖅᑲᓇᐃᔭᖅᑎᖏᑦ 
ᐊᒻᒪᓗ ᐃᓕᓴᕐᕕᖕᓂ ᐊᖓᔪᖅᑳᕆᔭᐅᔪᑦ ᓄᓇᕘᓕᒫᒥ ᑕᒪᑐᒪᓂ ᐱᓇᓱᐊᕈᓯᓕᒫᒥ 
ᑲᑎᒪᓂᖃᕐᓂᐊᖅᑐᑦ.  ᐅᖃᓪᓚᒃᑎᒋᔭᐅᓪᓗᐊᑕᕐᓂᐊᖅᑐᑦ ᐋᔅᑯ ᑲᕙᒡᓕ ᐊᓛᔅᑲᒥᐅᑕᖅ;  
ᓘᓐ ᕼᐃᑦᐱ ᐳᐊᒃ ᐊᒻᒪᓗ ᓲᕋᓐ ᐴᔅᐴᓪ ᑲᓛᖡᑦ ᓄᓈᓐᓂᙶᖅᑑᒃ;  ᒥᐊᓕ ᐊᐃᑦᓯᓴᓐ 
ᓄᓇᕕᖕᒥᐅᑕᖅ;  ᐊᒻᒪᓗ ᔮᓐ ᐊᒪᕈᐊᓕᒃ, ᐄᕙ ᐋᕆᐊᖅ ᐊᒻᒪᓗ ᔭᐃᐱᑎ ᐊᕐᓇᒃᑲᖅ 
ᓄᓇᕘᒥᐅᑕᐃᑦ. 
 
ᑕᒪᑐᒪᓂ ᑲᑎᒪᕕᒡᔪᐊᕐᓂᕐᒥ, ᐊᑭᓕᖅᓱᖅᑕᐅᓪᓗᓂ ᓄᓇᕗᑦ ᒐᕙᒪᒃᑯᖏᑦᑕ 
ᐃᓕᓐᓂᐊᖅᑐᓕᕆᔨᖏᓐᓄᑦ, ᐅᖃᐅᓯᖃᕐᓂᐊᕐᒥᔪᑦ ᓄᓇᕘᒥ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᕐᒥᒃ, ᐃᓕᓴᐃᓗᑎᒃ ᓇᓕᐊᖕᓂᒃ ᐅᖃᐅᓯᕐᒥᒃ ᐊᑐᖃᑦᑕᕐᓂᐊᕐᒪᖔᕐᒥ ᐊᒻᒪᓗ 
ᖃᓄᐃᑦᑐᓂᒃ ᐱᔭᒃᓴᖃᕐᒪᖔᖏᑦ ᐱᓕᕆᐊᒃᓴᖅᑖᖅᓯᒪᖕᒪᖔᖏᓪᓗ ᓄᓇᓕᖕᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ. 
 

-30- 
 
ᑐᓴᕆᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
 
ᓰᒥ ᓄᑭᕈᐊᖅ 
ᑐᓴᐅᒪᔾᔪᑎᓕᕆᓂᕐᒧᑦ ᑐᑭᒧᐊᒃᑎᑦᑎᔨ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ 
ᐅᖄᓚᐅᑖ: 1-(867) 975-5600 
ᓱᒃᑲᔪᒃᑯᑦ: 1-(867) 975-5605 
ᖃᕆᓴᐅᔭᒃᑯᑦ: snookiguak@gov.nu.ca    
         


